
Abstrak
Bahagi at nakapaloob sa Saligang Batas ng 1987 na kinakailangang ikintal ang patriotism at nasyunalismo o diwang makabayan sa mga Pilipino. Kung kaya ang pag-aaral na ito ay nakatuon sa pagtukoy sa kaalaman at kasanayan ng guro sa makabayang pedagohiya. Nilalayon din ng pag-aaral na ito na matuklasan ang kaugnayan ng kaalaman at kasanayan ng guro sa pagganap ng mga mag-aaal. Ginamitan ng deskriptibong desinyo ang pag-aaral na kung saan ang mga datos ay kinolekta mula sa mga gurong nagtuturo ng sekundarya sa Distrito ng Wright 1 gamit ang binalangkas na talatanungan. Content Validity at Reliability ang ginamit upang matiyak ang kabisaan ng instrumento. Gumamit naman ng Descriptive Statistic sa pamamagitan ng JASP upang analisahin ang mga nakalap na datos. Batay sa naging resulta May malalim na kaalaman (MMK) ang guro sa makabayang pedagohiya na may kabuuang Mean na (3.709), nagpapakita naman ng malawak na kasanayang ang guro na may kabuang Mean na (3.70), may kabuuang mean naman ang pagganap ng mga mag-aaral na (3.35) na nangangahulugang lubos na nakikita. May mataas na kaugnayan naman ang kaalaman at kasanayan ng guro sa nagging pagganap ng mga mag-aaal na may p-value na mas mababa sa 0.001. Batay sa mga datos na nakalap sa pag-aaral, ito ay nagpapakita ng malinaw na kaugnayan sa pagitan ng kaalaman at kasanayan ng guro sa pagpapatupad ng makabayang pedagohiya at pagganap ng mga mag-aaral. At higi na iminumungkahi ng mga mananaliksik ang pagpapalalim sa kaalaman, kasanayan at paglikha ng mga materyales sa pagtuturo ng makabayang pedagohiya.

Introduksyon

Bilang isang Pilipino, isa sa mga kaugaliang ating namana sa ating mga ninuno ay ang pagiging makabayan, ito’y isang magandang pag-uugali na nagtataglay ng masidhing pagmamahal sa bayan. Ito ang dapat taglayin ng bawat Pilipino para sa ikauunlad ng ating bansa. Pinatunayan ni Prospero Covar (1991:14) na bawat nilalang ay taglay ang likas na pagiging Makabayan sa kabuuan ng kanyang pagkatao.

Nakasaad din sa panunumpa sa katapatan ng watawat ng bansa na bawat kabataang mag-aaral ay marapat na maging makatao, makakalikasan, maka-Diyos, at makabansa. Kaya inaasahang madali itong malilinang kung tinutuhog ng isang kurikulom ang mithiing makalikha ng mga makabayang kabataang mag-aaral na siyang tutugon sa pangangailangan ng lipunan. 

Ayon din sa Artikulo XIV, Seksiyon 2.1 ng Konstitusyong 1987 ng Republika ng Pilipinas ay nagsasabing nasyonalismo dapat ang pundasyon, ang batayan ng edukasyon sa bansa: “SEK. 2. Ang Estado ay dapat: (1) Magtatag, magpanatili, at magtustos ng isang kumpleto, sapat at pinag-isang sistema ng edukasyong naaangkop sa mga pangangailangan ng sambayanan at lipunan…” Idinagdag pa sa Artikulo XIV, Seksiyon 3.2 ng Konstitusyong 1987 na: “ Dapat nilang ikintal ang pagkamakabayan at nasyonalismo, ihasik ang pag-ibig sa sangkatauhan, paggalang sa mga karapatang pantao, pagpapahalaga sa gampanin ng mga pambansang bayani sa historikal na pagpapaunlad ng bansa, ituro ang mga karapatan at mga tungkulin ng pagkamamamayan, patatagin ang mga pagpapahalagang etikal at espiritwal, linangin ang karakter na moral at disiplinang pansarili, pasiglahin ang kaisipang mapanuri at malikhain, palawakin ang kaalamang syentipiko at teknolohikal, at itaguyod ang kahusayang bokasyonal. 	Ngunit kung ating makikita sa kasalukuyang panahon tila ba pinapatay ang ating pagkamakabayan at pagkakakilanlan sapagkat malabnaw at kulang ang pagtuturo ng sariling wika, kultura at kasaysayan.
Mahalaga ang pagkamakabayan sa pagbuo ng isang matatag na bansa. Gayunpaman, napapansin ng marami na unti-unting nawawala ang pagkamakabayan sa mga kabataan. Maraming dahilan ang maaaring maiugnay dito, kabilang ang pag-inog ng modernisasyon, pag-unlad ng teknolohiya, at ang impluwensiya ng ibang kultura. Ang mga pagbabagong ito ay nagdudulot ng pagkakahiwalay ng kabataan sa kanilang sariling kultura at kasaysayan, na nagiging sanhi ng pagkawala ng kanilang pagkamakabayan.
Ang kahusayan sa batayang kaalamang pedagohikal ang susi sa paglinang ng mga guro ng bayan sa wika, panitikan, at bayan na maging makabayan. Pinagtibay pa ng bunga ng pagkatuto ang ingklusyon sa mga isyung panlipunan tulad ng aspektong pangkasarian upang lalong isulong ang malawak, malalim, at mapagpalayang makabayang edukasyon. Malaki ang gampanin ng batayang kaalaman at kasanayan ng mga mag-aaral na hinubog ng iba’t ibang kurso at programa upang palalimin ang konsepto at konteksto ng pagkamakabayan. Ang bunga ng pagkatuto sa bawat kurso ay nakaugat ang pagsasapraktika ng iba’t ibang teorya sa mga batayang pangnilalaman na nilapatan ng iba’t ibang pamaraan upang ilapat sa hamon ng mundo ng pagtuturo na may haplos at dulog makabayan. (Villanueva, 2022). 
Pangunahing tungkulin ng mga guro sa bansa na imulat ang kani-kanilang estudyante sa mga realidad ng lipunan sa pamamagitan ng isang makabayang sistemang pang-edukasyon upang makita kung ano at paano iyon isasakatuparan, nararapat na magkaroon ng kamalayan, kaalaman at kasanayan ang lahat ng guro upang epektibong maipatupad ang pagtuturo ng makabayang edukasyon. Kung kaya’t nais pagtuunan ng mga mananaliksik ang pag-aaral tungkol sa kaalaman at kasanayan ng mga guro sa epektibong pagpapatupad ng makabayang pedagohiya upang masuri kung sapat ang kanilang kaalaman upang matamo ang pagpapatupad ng makabayang edukasyon. Sapagkat ang makabayang pedagohiya ang magbubuklod upang mapag-isa ang mithiin ng kurikulum na tumatagos sa pagtuturo ng isang tiyak na disiplina, kurso, o asignatura.

Teoritikal-Konseptuwal na Balangkas
Ayon sa teoryang Kritikal na Pedagohiya (Paulo Freire at Henry Giroux) ang edukasyon ay hindi lamang isang proseso ng pagpapasa ng kaalaman mula guro patungo sa mag-aaral, kundi isang kritikal na pagninilay sa mga isyung panlipunan. Ang layunin ng teoryang ito ay bigyang-kapangyarihan ang mga mag-aaral upang maging kritikal sa mga suliraning panlipunan at imulat sila sa kanilang responsibilidad bilang mga aktibong mamamayan. 
Sa konteksto ng makabayang pedagohiya, ang mga guro ay may mahalagang papel sa paglinang ng kamalayang makabayan at pagpapahalaga sa sariling bansa, gamit ang mga lokal na isyu at pagsasanay sa kritikal na pag-iisip. 
Samantalang, ayon kay Lev Vygotsky sa kanyang Teoryang Sosyo-kultural, ang proseso ng pagkatuto ng mag-aaral ay nakasalalay sa interaksyon nila sa kanilang lipunan at kultura. Binibigyang-diin ng teoryang ito ang kahalagahan ng konteksto ng komunidad, kasaysayan, at wika sa pagkatuto, kaya’t ang guro ay maaaring magtagumpay sa pagpapalaganap ng makabayang ideya sa pamamagitan ng pagbibigay-halaga sa mga katutubong wika, tradisyon, at kasaysayan ng bansa.
 
Samakatuwid, and mga teoryang ito ay nagbibigay-diin sa interaksyon ng guro at mag-aaral, kung saan ang guro ay hindi lamang tagapagbigay ng kaalaman kundi isang tagapagtulong sa pagbuo ng mga araling makabayan na humuhubog sa mga mag-aaral na may pagmamahal sa kanilang bansa. 

Sa pagpapatupad ng makabayang edagohiya, mahalaga ang kaalaman ng guro sa mga makabayang isyu, kasaysayan, at kultura, pati na rin ang kasanayan sa pagbuo ng ugnayan sa komunidad at sa pagtuturo ng kritikal na pag-iisip, upang mapalawak ang pagkatuto ng mag-aaral at maging bahagi sila ng pagbabago sa kanilang lipunan.

Pigura 1. Paradym Konseptuwal na Balangkas



Kaalaman ng guro

Pagganap ng mag-aaral at pag-uugali

Epektibong paggamit ng makabayang pedagohiya


Kasanayan ng guro




Ang konseptuwal na balangkas para sa pananaliksik na ito ay nakatuon sa pagsusuri ng ugnayan ng kaalaman at kasanayan ng guro sa makabayang pedagohiya (Independent Variables o IVs) at ang epekto nito sa pagganap ng mga mag-aaral (Dependent Variables o DVs), na pinapamagitanan ng epektibong paggamit ng makabayang pedagohiya (Mediating Variable o MV). Ang kaalaman ng guro ay tumutukoy sa pag-unawa sa mga prinsipyo ng makabayang pedagohiya, kaalaman sa kasaysayan, tradisyon, at kultura ng Pilipinas, at pagpapalalim ng pagmamahal sa bayan at demokrasya. Samantala, ang kasanayan ng guro ay nasusukat sa kakayahan nilang maghanda ng banghay-aralin at yunit instruksyonal, magsagawa ng mga aktibidad na nakabatay sa makabayang pedagohiya, at magbigay ng feedback para sa pagpapabuti ng kaalaman ng mga mag-aaral.
Ang epektibong paggamit ng makabayang pedagohiya bilang mediating variable ay mahalaga sapagkat ito ang nag-uugnay sa kaalaman at kasanayan ng guro sa inaasahang resulta para sa mga mag-aaral. Tumutukoy ito sa pagsasakatuparan ng mga estratehiyang tumutugon sa interes at kakayahan ng mga mag-aaral, na siyang nagpapalakas sa impluwensya ng guro. 
Ang mga dependent variables, kabilang ang pagganap at pag-uugali ng mag-aaral, ay sinusuri batay sa kanilang pakikilahok sa gawaing pampaaralan na may kaugnayan sa pambansang pagkakakilanlan at kultura, pagsasabuhay ng disiplina, responsibilidad, at pagmamahal sa bayan, pagpapakita ng respeto sa kapwa, guro, at pamayanan, at aktibong pakikilahok sa mga proyektong pang-akademiko at pang-komunidad. 
Ang relasyon ng mga variable ay nagpapakita na ang kaalaman at kasanayan ng guro ay maaaring magdulot ng positibong epekto sa pagganap at pag-uugali ng mag-aaral sa pamamagitan ng epektibong paggamit ng makabayang pedagohiya.
Paglalahad ng Suliranin

Ang pag-aaaral na ito ay naglalayong matutuhan ang kaaalamaan at kasanayan ng guro sa epektibong pagpapatupad ng makabayang pedgohiya.
Ito ay naaglalayong matugunaan ang mga sumusunod na kakatungaan.
1. Ano ang antas na kaalaman ng guro sa pagpapatupad ng makabayaang pedagohiya?
2. Ano ang antas na kasanayan ng guro sa pagpapatupad ng makabayang pedagohiya?
3. Paano nakaapekto ang kaalaman at kasanayan ng mga guro sa pagganap ng mga mag-aaral?
4. Mayroon bang kaugnayan ang kaalaman at kasanayan ng guro sa pagpapatupad ng makabayang pedagohiya?
5. Mayroon bang kaugnayan ang kaalaman ng guro sa pagpapatupad ng makabayang pedagohiya sa pagganap ng mga mag-aaral?
6. Mayroon bang kaugnayan ang kasanayan ng guro sa pagpapatupad ng makabayang pedagohiya sa naging pagganap ng mga mag-aaral?

Hypotesis

1. Walang kaugnayan ang kaalaman at kasanayan ng guro sa pagpapatupad ng makabayang pedagohiya.
2. Walang kaugnayan ang kaalaman ng guro sa pagganap ng mga mag-aaral.
3. Walang kaugnayan ang kasanayan ng guro sa pagganap ng mga mag-aaral. 
METODOLOHIYA

Ipinapakita sa kabanatang ito ang disenyo ng pananaliksik na ginamit sa pag-aaral, at detalyadong inilalahad ang mga pamamaraan para sa pangangalap ng datos, mga istatistikal na ginamit para sa pagsusuri o pag-aanalisa, at mga etikal na pagsasaalang-alang. Inilalahad din sa metodolohiya ang komprehensibong paglalarawan na isinagawa upang matugunan ang mga layunin ng pananaliksik, tinitiyak ang pagkakaroon ng reliabiliti at baliditi ng mga resulta.

Desenyo ng Pag-aaral

Ang pag-aaral na ito ay gagamitan ng kwantitatibong pamamaraan na nasa deskriptibong desinyo. Layunin nitong tukuyin ang kasalukuyang antas ng kaalaman at kasanayan ng mga guro sa epektibong pagapapatupad ng makabayang pedagohiya. Ang deskiptibong disenyo ay angkop sa pananaliksik na ito dahil nagbibigay ito ng malinaw, detalyado, at sistematikong paglalarawan ng mga katangian ng mga tao, sitwasyon, o pangyayari nang hindi nagbibigay ng eksperimentasyon o pagmamanipula sa mga variable. Ayon naman kay Sevilla sa pag-aaral ni Dragon (2023) ang paggamit ng deskriptibong desinyo bilang kabuuang pangangalap ng datos at tala ay naglalayong masubok ang haka o kaya ay kasagutan sa tanong hinggil sa kasalukuyang kalagayan ng paksang pinag-aarala.

Ang mga instrumento sa Paglikom ng datos

Ang pangunahing instrumento ng pag-aaral na ito ay isang nakabalangkas na talatanungan na kung saan orihinal na ginawa ng mga mananaliksik, kinuha ang reliabiliti at pinasuri sa mga eksperto upang maging balido at tutugon sa kahingian ng pag-aaral.  Ang talatanungan ay nahahati sa apat na bahagi:

1. Demograpikong propayl ng mga kalahok – kabilang dito ang kanilang kasarian, posisyon, antas ng pagtuturo, at bilang ng taon sa pagtuturo. 

2. Kaalaman ng guro sa pagpapatupad ng makabayang pedagohiya– ito ay mga tanong na umutugon sa kaalamang ng guro sa makabayang pedagohiya.

3. Kasanayan ng guro sa pagpapatupad ng makabayang pedagohiya – ito ay mga pahayag na tumutugon sa kasanayan ng guro sa pagpapatupad ng makabayang pedagohiya 

4. Pagganap ng mga Mag-aral – ito ay mga pahayag na sumusukat o tumutugod sa nagging epekto ng kaalaman at kasanayan ng guro sa pagganap ng mga mag-aaral. 

Ginamit ang apat na puntusang Likert Scale sa pagkuha ng mga datos sa antas ng kaalaman at kasanayan ng guro sa pagpapatupad ng makabayang pedagohya gayun din pagganap ng mga mag-aaral. 

Balidasyon ng mga Instrumento

Ang mga mananaliksik ay gumawa ng balangkas na talatanungan o structured survey questioner at iprenisinta ito sa instroktor, tagapayo, at eksperto para sa karagdagang kumento o suhestiyon. Ang instrumentong ito ay sumailalim sa mahigpit na mga proseso ng pagpapatunay, kabilang ang pagsubok sa mga tanong at pagsusuri sa estadistika, upang matiyak ang reliabiliti at baliditi nito. Partikular sa: 

· Reliabiliti- upang matiyak ang reliabiliti ng instrumento, ang mga mananaliksik ay gumamit ng Cronbach's alpha coefficient na may resultang (0.097), na nagpapahiwatig na ang mga item ay nagbibigay ng lubos na pare-parehong mga tugon sa mga kalahok."

· Baliditi – upang matiyak ang baliditi ng instumento, gumamit ng content validity ang mga mananaliksik sa pamamagitan ng pagsusuri ng mga eksperto. 

Pamamaraan sa Pagkalap ng Bilang ng Kalahok

Ang pamamaraang ginamit sa pagkuha ng mga kalahok ay nasa pamaraang convenience sampling, na kung saan ang lahat ng guro sa Filipino ng Distrito ng Wrigth 1 ay isinaalang-alang upang magkaroon ng partisipasyon sa pag-aaral na ito. 
Makikita sa talahanayan 1 na mayrong tatlompong (30) mga guro mula sa pampublikong paaralang sekundarya ang magiging taga tugon ng pananaliksik. 

Talahanayan 1 

Distribusyon ng mga gurong tagatugon mula sa Distrito ng Wright 1
	Paaralang Sekundaya
	Bilang
	Bahagdan

	Wright National High School
	11
	36.7%

	Pequit Integrated School
	6
	20%

	Lokilokon Integrated School
	4
	13.33%

	Tenani Integrated 
	6
	20%

	Apolonia Integrated School
	3
	10%

	Kabuuan
	30
	100%



Makikita sa datos na ang karamihan sa mga respondente ay nagmula sa Wright National High School, habang ang iba pang paaralan ay may halos pantay-pantay na distribusyon ng mga kalahok, maliban sa Apolonia Integrated School na may pinakamaliit na representasyon. Sa kabuuan, ang datos ay nagpapakita ng representasyon ng 30 respondente mula sa limang paaralan, na may kabuuang porsyento na 100%.


Pamamaraan sa Pagkalap ng Datos

Ang pangangalap ng datos sa pag-aaral na ito ay sa pamamagitan ng survey questioner o binalangkas na talatanungan na sinuri at inaprobahan ng tagapayo at eksperto. Ang survey questioner ay isang sistematikong metodolohiya na ginagamit para mangolekta ng impormasyon sa sampol na indibidwal. Bago maisagawa ang pangangalap ng datos ang mga mananaliksik ay humingi ng pahintulot sa tagapangulo ng kagawaran ng Filipino. Pagkatapos pahintulutan ay ipinamudmud ang talatanungan sa mga guro ng Sekundaryang Paaralan ng Distrito ng Wright 1 sa oras ng trabaho. Nakapaloob sa talatanungan ang mga tanong tungkol sa kaalaman at kasanayan ng guro sa pagpapatupad ng makabayang pedagohiya at ang epekto ng kaalaman at kasanayan ng guro sa pagganap ngmga mag-aaral

Pagsubok sa Normalidad

Ang mga mananaliksik ay gumamit ng Shapiro-Wilk test upang masubok ang normalidad ng nakalap na datos. Ginagamit ang Shapiro-Wilk test upang malaman kung ang data ay "normal" na ipinamamahagi, isang mahalagang kondisyon para sa paggamit ng ilang mga istatistika na pamamaraan. At batay sa naging resulta, lumabas na ang mga datos ay normal na ipinamahagi. 

Pag-aanalisa sa mga Datos

Ang mga datos na nakalap ay aanalisahin gamit ang JASP software. Gumamit ng diskriptibong istatistika ang mga mananaliksik upang kunin ang mean at standard deviation ng kaalaman at kasanayan ng mga guro sa pagpapatupad ng makabayang pedagohiya gayun din ang epekto ng kaalaman at kasanayan ng guro sa pagganap ng mga mag-aaral. Upang makuha naman ang kaugnayan ng kaalaman at kasanayan ng guro sa pagganap ng mga mag-aaral, ang mga mananaliksik ay gumamit ng Pearson’s r Correlation. At batay sa nagging resulta, ito ay may mataas na kaugnayan.

Resulta at Diskusyon  

Inilalahad sa kabanatang ito ang mga resulta ng datos na nakalap mula sa sarbey, na binibigyang-diin ang kaalaman at kasanayan ng guro sa pagpapatupad ng makabayang pedagohiya. Sinuri ang mga natuklasang datos upang matugunan ang mga layunin ng pananaliksik at magbigay ng mga pananaw sa pagpapabuti ng mga estratehiya sa pagtuturo upang makamit ang epektibong pagpapatupad ng makabayang pedagohiya"

Inilalahad sa Talahanayan 2,3,4, at 5 ang demograpikong propayl ng mga respondente, na nahahati ayon sa  kasarian, posisyon, antas ng pagtuturo, at bilang ng pagtuturo. Ipinakikita nito ang bilang (f) at porsyento (%) ng mga respondente sa bawat kategorya, na nagbibigay ng pangkalahatang-ideya sa distribusyon ng mga kalahok sa mga salik na ito."

Talahanayan 2

Demograpikong Profayl ng mga respondente ayon sa kasarian

	Kasarian
	Bilang
	Bahagdan

	Lalaki
	7
	23.333

	Babae
	23
	76.667

	Kabuuan
	30
	100.000



Ang talahanayan 2 ay nagpapakita ng distribusyon ng kasarian ng mga kalahok sa pananaliksik. Batay sa datos, may kabuuang 30 kalahok. Sa mga ito, 7 (23.33%) ang mga lalaki at 23 (76.67%) ang mga babae. Ipinapakita ng datos na mas marami ang mga babaeng kalahok kumpara sa mga lalaki, na umaabot sa halos tatlong-kapat ng kabuuang populasyon. Ang proporsyong ito ay maaaring magbigay ng impluwensya sa pagsusuri ng mga resulta, lalo na kung ang kasarian ay isang mahalagang variable sa pag-aaral.

Talahanayan 3. 

Demograpikong Profayl ng mga respondente ayon Posisyon
	Posisyon
	Bilang
	Bahagdan

	Teacher I
	11
	36.667

	Teacher II
	1
	3.333

	Teacher III
	15
	50.000

	Master Teacher 1
	3
	10.000

	Kabuuan
	30
	100.000



Batay sa ipinakitang datos ng talahanayan 3 , malinaw na ang karamihan sa mga guro na kasama sa datos ay nasa posisyong Teacher III, na may kabuuang 50% o katumbas ng 15 indibidwal. Sinusundan ito ng mga Teacher I na may 36.67% (11 indibidwal), at Master Teacher na may 10% (3 indibidwal). Mayroon lamang isang guro ang nasa posisyong Teacher II, na kumakatawan sa 3.33% ng kabuuang bilang.
. Ang datos na ito ay nagpapakita na karamihan sa mga guro ay nasa posisyong Teacher III, na maaaring magpahiwatig ng mas maraming guro na may karanasan o mas matagal na sa kanilang serbisyo. Ang maliit na bilang ng Master Teacher 1 ay nagpapakita ng limitadong bilang ng mga guro na may mataas na posisyon, habang ang iisang guro sa Teacher II ay maaaring magpahiwatig ng posibleng ito ay bago pa lamang sa serbisyo.


Tatahanayan 4 

Demograpikong Profayl ng mga respondente ayon Antas ng Pagtuturo
	Antas ng pagtuturo
	Bilang
	Bahagdan

	Sekundarya
	30
	100%

	Kabuuan
	30
	100.000



Ipinapakitang Talahanayan 4, ang demograpikong propayl ng mga respondente ayon sa antas ng kanilang pagtuturo. Ang kabuuang 30 respondente ay lahat nagmula sa antas ng sekundarya, na may 100% porsyento ng distribusyon.

Ipinapahiwatig ng datos na ang lahat ng mga guro na lumahok sa pananaliksik ay nagtuturo sa antas na ito. Walang representasyon mula sa ibang antas ng edukasyon tulad ng elementarya o kolehiyo, ito’y nangahulugan na ang pag-aaral ay partikular na nakatuon lamang sa mga guro sa sekundaryang paaralan.

Talahanayan 5 

Demograpikong Profayl ng mga respondente ayon Bilang ng taon sa pagtuturo

	Bilang ng taon sa pagtuturo
	Bilang
	Bahagdan

	1
	5
	16.667

	2
	3
	10.000

	3
	1
	3.333

	4
	2
	6.667

	5
	2
	6.667

	6
	3
	10.000

	7
	3
	10.000

	9
	3
	10.000

	10
	2
	6.667

	11
	1
	3.333

	12
	2
	6.667

	15
	2
	6.667

	16
	1
	3.333

	Kabuuan
	30
	100.000



Ang talahanayan 5 ay tumutukoy sa demograpikong profayl ng mga respondente ayon sa bilang ng taon sa pagtuturo ay nagpapahiwatig ng distribusyon ng karanasan sa pagtuturo ng 30 respondente. Ang may pinakamaraming bilang ay ang mga guro na may 1 taon ng pagtuturo, na may 5 respondente (16.67%). Sinundan ito ng mga guro na may 2, 6, at 7 taon ng karanasan, na may tig-3 respondente (10.00% bawat isa). 
Ang mga guro na may 3, 11, at 16 taon ng karanasan ay may pinakamababang bilang ng mga respondente, na may tig-isa lamang (3.33%). Ang iba pang mga kategorya, tulad ng 4, 5, 9, 10, 12, at 15 taon ng karanasan, ay may tig-dalawang respondente (6.67% bawat isa).
Sa kabuuan, ang datos ay nagpapakita ng malawak na saklaw ng karanasan sa pagtuturo ng mga respondente, mula 1 hanggang 16 taon. Gayunpaman, ang pinakamaraming representasyon ay mula sa mga baguhan o mga guro na may mas maikli pang karanasan sa pagtuturo, partikular sa mga may 1 taon ng karanasan.

Talahanayan 6 
Demograpikong Profayl ng mga respondente ayon sa Paaralan
	Paaralan 
	Bilang
	Bahagdan

	Wright National High School
	11
	36.667

	Pequit Integrated School
	6
	20.000

	Lokilokon Integrated School 
	4
	13.333

	Apolonia Integrated School
	3
	10.000

	Tenani Integrated School
	6
	20.000

	Kabuuan
	30
	100.000



Ang Talahanayan 6 ay tumutukoy sa demograpikong profayl ng mga respondente ayon sa paaralan na nagpapahiwatig ng bilang at porsyento ng mga kalahok mula sa iba't ibang paaralan. Ang Wright National High School ang may pinakamaraming bilang ng mga respondente na may 11 (36.67%). Sinundan ito ng Pequit Integrated School at Tenani Integrated School, na may tig-6 na respondente (20.00% bawat isa). Ang Loklikon Integrated School ay may 4 na respondente (13.33%), samantalang ang Apolonia Integrated School ay may pinakamababang bilang ng respondente na may 3 (10.00%).
Makikita sa datos na ang karamihan sa mga respondente ay nagmula sa Wright National High School, habang ang iba pang paaralan ay may halos pantay-pantay na distribusyon ng mga kalahok, maliban sa Apolonia Integrated School na may pinakamaliit na representasyon. Sa kabuuan, ang datos ay nagpapakita ng representasyon ng 30 respondente mula sa limang paaralan, na may kabuuang porsyento na 100%.





Talahanayan 7
Kaalaman ng guro sa pagpapatupad ng makabayang pedagohiya
	
	M
	SD
	Interpretasyon

	1. Pag-unawa sa mga prinsipyo ng makabayang pedagohiya.
	3.600
	0.621
	MMK

	2. Kaalaman sa kasaysayang ng Pilipinas
	3.500
	0.572
	MMK

	3. Pag-unawa sa demokrasya, pagkakapantay-pantay at pagkaka-isa
	3.867
	0.346
	MMK

	4. Pagbibigay halaga sa kultura, tradisyon, paniniwala at kaugalian ng Pilipinas
	3.900
	0.305
	MMK

	5. Pagbibigay-diin sa Kahalagahan ng pagiging makabayan
	3.733
	0.450
	MMK

	6. Nailalapat ang prinsipyo ng demokrasya sa pagtuturo
	3.633
	0.490
	MMK

	7. Pagpapalalim ng pagmamagal sa bayan
	3.733
	0.521
	MMK

	KABUUANG MEAN
	3.709
	0.47
	MMK

	      Likert Scale
	
	
	

	1.00 – 1.74
	Walang kaalaman (WK)

	1.75 – 2.49
	May kaalaman (MK)

	2.50 – 3.24
	May sapat na kaalaman	(MSK)

	3.25 – 4.00
	May malalalim na kaalaman (MMK)



Batay sa datos na ipinakita sa Talahanayan 6, ang kaalaman ng mga guro sa pagpapatupad ng makabayang pedagohiya ay tinasa gamit ang pitong aspeto. Ang pinakamatataas na mean ay makikita sa aspeto ng "Pagbibigay halaga sa kultura, tradisyon, paniniwala, at kaugalian ng Pilipinas" (M = 3.900, SD = 0.305), na nagpapakita ng mataas na antas ng kaalaman ng mga guro ukol sa pagpapahalaga sa kulturang Pilipino. Sinundan ito ng aspeto ng "Pag-unawa sa demokrasya, pagkakapantay-pantay, at pagkakaisa" (M = 3.867, SD = 0.346). Samantala, ang aspeto ng "Kaalaman sa kasaysayan ng Pilipinas" ang may pinakamababang mean (M = 3.500, SD = 0.572), bagaman ito pa rin ay nasa antas ng "Malaki ang Mataas na Kaalaman". Ang kabuuang mean ng lahat ng aspeto ay 3.709, na nagpapakita na ang kaalaman ng mga guro sa makabayang pedagohiya sa kabuuan ay mataas, nagpapahiwatig lamang ito na ang mga guro ay may malalim na kaalaman sa mga prinsipyo at halaga ng makabayang edukasyon na mahalaga para sa pagtuturo.
Ito ay umaayon sa pag-aaral ni Villanueva (2021) na nagbigay-diin sa kahalagahan ng kaalaman ng mga guro sa konteksto ng makabayang pedagohiya. Ayon sa kanya, ang masusing pag-unawa sa mga aspeto ng demokrasya, kultura, at kasaysayan ay nagsisilbing pundasyon sa paglinang ng makabayang pananaw ng mga mag-aaral. Ang mataas na antas ng kaalaman ng mga guro, tulad ng ipinakita sa datos, ay sumusuporta sa teorya ni Alerta et al. na ang epektibong pagtuturo ng makabayanang edukasyon ay nakasalalay sa kakayahan ng mga guro na maipaliwanag at maisabuhay ang mga prinsipyo ng demokrasya, pagkakapantay-pantay, at pagkakaisa, pati na rin ang pagpapahalaga sa kultura at tradisyon ng bansa.

Talahanayan 8 

Kasanayan ng Guro sa pagpapatupad ng Makabayang Pedagohiya
	
	M
	SD
	Interpretation

	1. Pagtuturo, pagpaplano at pagpapatupad ng mga aktibidad sa mga mag-aaral.
	3.633
	0.490
	MMK

	2. Pagpapalawak ng kaalaman ng mga mag-aaral at paghubog tungo sa aktibong mamamayan
	3.633
	0.490
	MMK

	3. Pagbuo ng mga gawain na nakabatay sa makabayang pedagohiya
	3.567
	0.504
	MMK

	4. Pagpili ng nararapat na kagamitang angkop sa kakayahan at interes ng mga mag-aaral
	3.733
	0.450
	MMK

	5. Paghahanda ng mga pagkatutong sitwasyunal at pagpili ng estratehiya sa pagtuturo
	3.767
	0.430
	MMK

	6. Paghahanda ng mga yunit instruksyonal at banghay-aralin na inilalahad ang layunin, at teknik na pagmumulan at pamagsasanggunian sa oras ng pagtuturo
	3.767
	0.430
	MMK

	7. Pagbibigay ng feedback sa mga mag-aaral upang mapabuti ang kanilang kaalaman
	3.833
	0.379
	MMK

	KABUUANG MEAN
	3.70
	0.45
	MMK

	      Likert Scale
	
	
	

	1.00 – 1.74
	Walang kasanayan (WK)

	1.75 – 2.49
	May Kasanayan (MK)

	2.50 – 3.24
	May sapat na Kasanayan (MSK)

	3.25 – 4.00
	May malalwak na kasanayan (MMK)



Ang datos na ipinakita sa talahanayan 8 ay naglalarawan ng kasanayan ng mga guro sa pagpapatupad ng makabayang pedagohiya. Sa pitong aspeto na sinuri, lahat ng mean scores (M) ay nasa pagitan ng 3.567 hanggang 3.833, na may standard deviation (SD) mula 0.379 hanggang 0.504. Ang mga ito ay may interpretasyon na "MMK" o "May malawak na Kasanayan."Ang mga aspeto tulad ng "Pagbibigay ng feedback sa mga mag-aaral upang mapabuti ang kanilang kaalaman" ay nakakuha ng pinakamataas na mean score na 3.833, na nagpapahiwatig ng mahusay na kakayahan ng mga guro sa pagbibigay ng mahalagang puna sa mga mag-aaral. Samantala, ang "Pagbuo ng mga gawain na nakabatay sa makabayang pedagohiya" ay may pinakamababang mean score na 3.567, na nagpapakita na bagama’t mataas pa rin ang antas ng kasanayan, ito ang aspeto na nangangailangan ng mas malaking pagpapabuti kumpara sa iba. Ang mga guro rin ay nagpakita ng mataas na antas ng kahusayan sa paghahanda ng mga yunit instruksyonal at banghay-aralin (M = 3.767, SD = 0.430) at sa pagpili ng mga kagamitang angkop sa kakayahan at interes ng mga mag-aaral (M = 3.733, SD = 0.450). Ang kabuuang datos ay nagpapakita na ang mga guro ay mahusay sa pagsasakatuparan ng mga gawain tungo sa makabayang pedagohiya, ngunit may mga aspeto na maaaring higit pang mapabuti upang mapanatili at mapalakas ang kalidad ng pagtuturo.

Ang resulta ng datos ay maaaring iugnay sa teoryang behaviorism, partikular sa mga prinsipyo nito na nakatuon sa paghubog ng pag-uugali sa pamamagitan ng pampalakas o reinforcement at mga sistematikong gawain. Sa behaviorism, naniniwala ang mga teorya nina B.F. Skinner at iba pang behaviorist na ang pagkatuto ay nagaganap sa pamamagitan ng ugnayan ng stimulus at response. Ang mataas na mean scores ng mga guro, tulad ng sa aspeto ng pagbibigay ng feedback sa mga mag-aaral upang mapabuti ang kanilang kaalaman (M = 3.833), ay nagpapakita ng mahalagang papel ng pampalakas (reinforcement). Ang pagbibigay ng feedback ay isang epektibong paraan ng positive reinforcement, na tumutulong sa mga mag-aaral na mahasa ang kanilang kaalaman at kasanayan.


Talahanayan 9 

Epekto ng kaalaman at kasanayan ng guro sa pagganap ng mga mag-aaral
	
	M
	SD
	Interpretasyon

	1. Nagpapakita ng paggalang sa sariling pananampalataya habang pinapahalagahan ang pananampalataya ng iba.
	3.633
	0.556
	LN

	2. Nakikibahagi sa pagtataguyod ng pagkakaisa
	3.500
	0.509
	LN

	3. Kinikitaan ng paggalang ang mga mag-aaral sa kanilang kapwa mag-aaral, mga guro, punong-guro at nakatatanda
	3.433
	0.568
	LN

	4. Gumagamit ng “po” at “opo” ang mga mag-aaral sa pakikipag-usap sa mga guro, punong-guro at nakatatanda
	3.333
	0.711
	LN

	5. Nakikilahok ang mga mag-aaral sa mga gawaing pang-komunoidad o pambansa na nagpapakita ng pagmamahal sa bayan. 
	3.400
	0.675
	LN

	6. Aktibong nakikilahok sa mga talakayan o proyekto na may kaugnayan sa pambansang identidad at kultura
	3.300
	0.702
	LN

	7. Pinahahalagahan ang mga local na produkto, kultura,at tradisyon
	3.400
	0.724
	LN

	8. Nakikibahagi sa mga proyektong pang-akademiko na sumasalamin sa makabayang pagpapahalaga
	3.433
	0.626
	LN

	9. Nahihikayat na maging responsableng mamamayan sa pamamagitan ng mga aralin na itinuturo ng guro
	3.600
	0.498
	LN

	10. Nagpapamalas ng matatag na disiplina at responsableng pag-uugali sa kanilang pang-araw-araw na Gawain na siyang nagiging susi sa kanilang tagumpay sa loob at labas ng paaralan
	2.500
	0.682
	N

	Kabuuan Mean 
	3.35
	0.62
	LN

	      Likert Scale
	
	
	

	1.00 – 1.74
	Hindi Nakikita (HN)

	1.75 – 2.49
	Hindi siguraong nakikita (HSN)

	2.50 – 3.24
	Nakikita (N)

	3.25 – 4.00
	Lubos na nakikita (LN)



Ang datos sa Talahanayan 8 ay naglalarawan ng epekto ng kaalaman at kasanayan ng mga guro sa pagganap ng mga mag-aaral. Sa kabuuan, ang mean scores (M) ay nasa pagitan ng 2.500 hanggang 3.633, na may mga interpretasyong LN (Lubos na nakikita) at N (Nakikita). Ipinapakita nito na ang mga guro ay nakakaimpluwensya sa pag-uugali at pakikilahok ng mga mag-aaral sa iba’t ibang aspeto ng kanilang edukasyon at komunidad.

Ang pinakamataas na mean score na 3.633 ay makikita sa aspeto ng "Nagpapakita ng paggalang sa sariling pananamapalataya habang pinapahalagahan ang pananamapalataya ng iba." Ipinapahiwatig nito na laging nangyayari ang pagtuturo ng respeto sa iba’t ibang paniniwala. Gayundin, ang aspeto ng "Nahihikayat na maging responsableng mamamayan sa pamamagitan ng mga aralin na itinuturo ng guro" (M = 3.600) ay nagpapakita ng malakas na epekto ng mga guro sa pagbibigay-inspirasyon sa mga mag-aaral na maging mabuting mamamayan.

Samantala, ang pinakamababang mean score na 2.500 ay makikita sa aspeto ng "Nagpapamalas ng matatag na disiplina at responsableng pag-uugali sa kanilang pang-araw-araw na gawain." Ito ay may interpretasyong "Nakikita," na nangangahulugan na bagama’t may disiplina, hindi ito palaging napapamalas ng mga mag-aaral, at maaaring ito ay nangangailangan ng mas malaking pagpapabuti.

Sa iba pang aspeto, tulad ng "Pakikibahagi sa mga proyektong pang-akademiko na sumasalamin sa makabayang pagpapahalaga" at "Pinahahalagahan ang mga lokal na produkto, kultura, at tradisyon," ang mga mean scores ay nasa pagitan ng 3.300 hanggang 3.433, na nagpapahiwatig na ang mga guro ay epektibo sa paglinang ng makabayan at makakulturang kamalayan ng mga mag-aaral.

Sa kabuuan, ipinapakita ng datos na ang kaalaman at kasanayan ng mga guro ay mahalaga sa pagbibigay-daan sa positibong pag-uugali at aktibong partisipasyon ng mga mag-aaral sa mga gawaing pangkomunidad at pang-akademiko. Gayunpaman, ang aspeto ng disiplina ay nangangailangan ng higit pang pagtutok upang maipakita ito ng mga mag-aaral sa kanilang pang-araw-araw na buhay.

Ito ay binigang diin sa isang pag-aaral na De Guzman et.al (2021), na ayon sa kanyan ang mga guro ay may mahalagang papel sa akademikong pagganap ng mga mag-aaral sa asignaturang Filipino. Ipinakita sa pag-aaral na ang kakayahan ng mga guro sa pagtuturo ay may direktang epekto sa tagumpay ng mga estudyante.

Talahanayan 10 

Kaugnayan sa pagitan ng kaalaman at kasanayan ng guro sa pagpapatupad ng makabayang pedagohiya sa pagganap ng mga mag-aaral
	Pearson's Correlations 

	Variable
	 
	Kaalaman ng guro
	Kasanayan ng guro
	Pagganap ng mga mag-aaral

	1. Kaalaman ng guro
	Pearson's r
	—
	
	

	
	p-value
	—
	 
	 

	2. Kasanayan ng guro
	Pearson's r
	0.618
***
	—
	

	
	p-value
	< .001
	—
	 

	3. Pagganap ng mga mag-aaral
	Pearson's r
	0.457
*
	0.593
***
	—

	
	p-value
	0.011
	< .001
	—

	* p < .05, ** p < .01, *** p < .001


Batay sa resulta ng Pearson’s correlation, makikita sa talahanayan 9 ang ugnayan sa pagitan ng tatlong variable: kaalaman ng guro, kasanayan ng guro, at pagganap ng mga mag-aaral. Una, may malakas na positibong ugnayan sa pagitan ng kaalaman ng guro at kasanayan ng guro, na may Pearson’s r na 0.618 at p-value na mas mababa sa .001. Ipinapakita nito na habang tumataas ang kaalaman ng guro, tumataas din ang kanilang kasanayan, at ang ugnayang ito ay statistically significant.
Pangalawa, may katamtamang positibong ugnayan sa pagitan ng kaalaman ng guro at pagganap ng mga mag-aaral, na may Pearson’s r na 0.457 at p-value na 0.011. Ang ugnayang ito ay nagpapahiwatig na ang mas mataas na kaalaman ng guro ay maaaring magkaroon ng kaugnayan sa mas mahusay na pagganap ng mga mag-aaral, at ito ay statistically significant.
Pangatlo, may malakas na positibong ugnayan sa pagitan ng kasanayan ng guro at pagganap ng mga mag-aaral, na may Pearson’s r na 0.593 at p-value na mas mababa sa .001. Ipinapakita nito na ang kasanayan ng guro ay mahalaga sa akademikong tagumpay ng mga mag-aaral, at ang ugnayang ito ay statistically significant.
Sa kabuuan, ang resulta ay nagpapakita na ang parehong kaalaman at kasanayan ng guro ay may mahalagang kaugnayan sa pagganap ng mga mag-aaral. Ang mga natuklasang ito ay nagmumungkahi na ang pagpapalakas ng kaalaman at kasanayan ng guro ay maaaring makapagpabuti sa tagumpay ng mga mag-aaral sa kanilang pag-aaral.
Ang resultang ito sinusuportahan ng pag-aaral ni De Guzman et.al (2021), ayon sa kanya ang guro ang isa sa mga pangunahing nakakaimpluwensya sa akademikong pagganap ng mga mag-aaral. Ang kanilang kakayahan sa pagtuturo ay may direktang epekto sa tagumpay ng mga estudyante sa asignaturang Filipino
Dagdag pa rito, binigyang-diin sa pag-aaral ni Ompoc (2023) na ang antas ng kakayahan ng mga guro sa Filipino sa paglinang ng mga kasanayan ng mag-aaral ay mahalaga sa paghubog ng kanilang akademikong pagganap. Ipinakita sa pag-aaral na ang mahusay na pagbabahagi ng kaalaman gamit ang iba't ibang estratehiya sa pagtuturo ay nagreresulta sa mas mataas na antas ng pagkatuto sa mga mag-aaral.

Konklusyon at Rekomendasyon
Batay sa mga datos na nakalap sa pag-aaral, ito ay nagpapakita ng malinaw na kaugnayan sa pagitan ng kaalaman at kasanayan ng guro sa pagpapatupad ng makabayang pedagohiya at pagganap ng mga mag-aaral. Ang mga gurong may sapat na kaalaman at kasanayan sa pagpapatupad ng makabayang pedagohiya ay mas epektibo sa paggabay sa kanilang mga mag-aaral upang magkaroon ng mas mataas na antas ng paggalang sa sarili at sa iba, pagkakaisa, at pakikilahok sa mga gawaing panlipunan at pangkomunidad.
Ang mga mag-aaral na nasa ilalim ng pangangalaga ng mga ganitong guro ay mas aktibong nakikilahok sa mga talakayan at proyekto na may kaugnayan sa pambansang identidad at kultura. Bukod dito, mas nagpapakita sila ng pagiging responsable at disiplina sa kanilang pang-araw-araw na gawain.
Ang mga naging resulta ng pag-aaral na ito ay nagbibigay ng mahalagang implikasyon para sa pagpapabuti ng kalidad ng edukasyon sa Pilipinas. Mahalagang bigyan ng sapat na pagsasanay ang mga guro sa pagpapatupad ng makabayang pedagohiya. Dapat ding magkaroon ng mga patakaran at programa na sumusuporta sa pagpapaunlad ng mga guro.
 Iminumungkahi ng pag-aaral na ito na sa pamamagitan ng pagpapalalim sa kaalaman at kasanayan ng mga guro sa pagpapatupad ng makabayang pedagohiya, at paglikha ng mga materyales sa pagtuturo na nakabatay sa makabayang pedagohiya mas mapapahusay natin ang pag-unlad ng mga mag-aaral at makatutulong tayo sa pagbuo ng isang mas maunlad at mapayapang lipunan. 

Appendix A

INSTRUMENTO NG PANANALIKSIK

BINALANGKAS NA TALATANUNGAN
PAKSA: KAALAMAN AT KASANAYAN NG GURO SA EPEKTIBONG PAGPAPATUPAD NG MAKABAYANG PEDAGOHIYA
Mahal na Guro, 
Ang survey na ito ay naglalayong makuha ang antas na kaalaman at kasanayan ng mga guro sa pagpapatupad ng makabayang pedagohiya. Asahan na lahat ng impormasyon na makukuha ay mangangahulugang pribado at tanging para sa pang-agham na pananaliksik lamang. Walang guro o paaralan ang babanggitin sa anumang ulat o publikasyon. Mangyaring sagutin nang tapat ang lahat ng mga tanong. Maraming salamat.
Part I. Propayl ng Guro
Pangalan (opsyonal): ___________________________________  
Kasarian: ______________
Posisyon:____________________
Antas ng pagtuturo (Primarya, Sekundarya, Tersaryo): ___________________
Bilang ng taon sa Pagtuturo: ______________
Paaralan: ________________

Part II – Kaalaman ng guro sa pagpapatupad ng makabayang pedagohiya
Lagyan ng tsek (/) ang kahon na naaayon sa iyong sagot na kung saan ang:
4- May malalim na kaalaman	3 – May sapat na kaalaman 	2- May kaalaman 
1 – Walang kaalaman 
	Mga Indikator
	4
	3
	2
	1

	1. Pag-unawa sa mga prinsipyo ng makabayang pedagohiya.
	
	
	
	

	2. Kaalaman sa kasaysayan ng Pilipinas, tradisyon at kultura
	
	
	
	

	3. Pag-unawa sa demokrasya, pagkakapantay-pantay at pagkaka-isa
	
	
	
	

	4. Pagbibigay halaga sa kultura, tradisyon, paniniwala at kaugalian ng Pilipinas
	
	
	
	

	5. Pagbibigay-diin sa Kahalagahan ng pagiging makabayan
	
	
	
	

	6. Nailalapat ang prinsipyo ng demokrasya sa pagtuturo
	
	
	
	

	7. Pagpapalalim ng pagmamahal sa bayan
	
	
	
	



II. Kasanayan ng Guro Sa Pagpapatupad ng Makabayang Pedagohiya
Lagyan ng tsek (/) ang kahon na naaayon sa iyong sagot na kung saan ang:
4 - May malawak na kasanayan	3 – May sapat na kasanayan    2 - May kasanayan 
1 – Walang kasanayan
	Mga Indikator
	4
	3
	2
	1

	1. Pagtuturo, pagpaplano at pagpapatupad ng mga aktibidad sa mga mag-aaral
	
	
	
	

	2. Pagpapalawak ng kaalaman ng mga mag-aaral at paghubog tungo sa aktibong mamamayan
	
	
	
	

	3. Pagbuo ng mga gawain na nakabatay sa makabayang pedagohiya
	
	
	
	

	4. Pagpili ng nararapat na kagamitang angkop sa kakayahan at interes ng mga mag-aaral 
	
	
	
	

	5. Paghahanda ng mga pagkatutong sitwasyunal at pagpili ng estratehiya sa pagtuturo. 
	
	
	
	

	6. Paghahanda ng mga yunit instruksyonal at banghay-aralin na inilalahad ang layunin, at teknik na pagmumulan at mapagsasanggunian sa oras ng pagtuturo. 
	
	
	
	

	7. Pagbibigay ng feedback sa mga mag-aaral upang mapabuti ang kanilang kaalaman
	
	
	
	





III. Epekto ng kaalaman at kasanayan ng mga guro sa pagganap ng mga mag-aaral. 
Lagyan ng tsek (/) ang kahon na naaayon sa iyong sagot na kung saan ang:
LN- Lubos na nakikita	N-Nakikita 	HS-hindi siguradong nakikita	HN- hindi nakikita 

	Mga Indikator
	LN
	N
	HS
	HN

	1. Nagpapakita ng paggalang sa sariling pananampalataya habang pinapahalagahan ang pananampalataya ng iba.
	
	
	
	

	2. Nakikibahagi sa pagtataguyod ng pagkakaisa
	
	
	
	

	3. Kinikitaan ng paggalang ang mga mag-aaral sa kanilang kapwa mag-aaral, mga guro, punong-guro at nakatatanda. 
	
	
	
	

	4. Gumagamit ng “po” at “opo” ang mga mag-aaral sa pakikipag-usap sa mga guro, punong-guro at nakatatanda 
	
	
	
	

	5. Nakikilahok ang mga mag-aaral sa mga gawaing pang-komunidad o pambansa na nagpapakita ng pagmamahal sa bayan.
	
	
	
	

	6. Aktibong nakikibahagi ang mga mag-aaral sa mga talakayan o proyekto na may kaugnayan sa pambansang identidad at kultura.
	
	
	
	

		7. Pinahahalagahan ng mga mag-aaral ang mga lokal na produkto, kultura at tradisyon.
	
	
	
	



	
	
	
	

	8. Nakikibahagi ang mga mag-aaral sa mga proyektong pang-akademiko na sumasalamin sa makabayang pagpapahalaga.
	
	
	
	

	9. Nahihikayat ang mga mag-aaral na maging responsableng mamamayan sa pamamagitan ng mga aralin na itinuturo ng guro.
	
	
	
	

	10. Ang mga mag-aaral ay nagpaapamalas ng matatag na disiplina at responsableng pag-uugali sa kanilang pang-araw-araw na gawaain, na siyang nagiging susi sa kanilang tagumpay sa loob at labas ng paaaralan.

